TXOSTENA

AURREKONTU EGONKORTASUNAREN ETA FINANTZA IRAUNKORTASUNAREN
HELBURUAK ETA GASTU ARAUA BETETZEARI BURUZKOA

2024. URTEKO AURREKONTUA
ARAUDI APLIKAGARRIA

* 2/2012 Lege Organikoa, apirilaren 27koa, Aurrekontu Egonkortasunari eta Finantza Iraunkortasunari
buruzkoa.

* 1/2013 Foru Araua, otsailaren 8koa, Gipuzkoako toki entitateen aurrekontu egonkortasunaren eta
finantza iraunkortasunaren alorretan finantza tutoretzaren eskumena garatzen duena.

Gaur egun, EBk aurreratu du zerga-arauak berraktibatzetik gertu gaudela, baina ez dago horri buruzko
berariazko erabakirik edo erregulaziorik.

Oro har, EBk 4 urteko agertoki bat aurreikusten du, zorra doitzeko eta erreferentziako gehieneko %
3,2ko defizita onartzeko, bai eta gastu primario garbia ezartzeko ere, 2023ko gastu konputagarriaren
% 2,6 gainditu gabe.

Testuinguru horretan, arau fiskalak etenda daude oraindik, eta, txosten hau idatzi eta/edo 2024ko
aurrekontua onartu ondoren berraktibatzen badira, kontu-hartzailetzak haren gauzatzearen
jarraipena egingo du (betearazpenari buruzko hiruhileko txostenen bidez), aurrekontu-egonkortasuna
bermatzeko.

FORU ARAUAREN 1.2.a) ARTIKULUKO ENTITATEAK (administrazio izaera dutenak)
1. ENTITATEA:

1. ZARAUZKO UDALA

2. HELBURUAK BETETZEARI BURUZKO EGIAZTAPENA
Aurrekontuen egonkortasuna

Entitate honen finantzaketa ahalmena/premia, SEC Nazio eta Eskualde Kontuen Sistema Europarraren
arabera, honako hau izatea espero da 2024. urtean:

Defizita: -11.218.729,06

Ondorio horretarako, ez denez aurreikusten ondorengo doikuntzarik beharko duen eragiketa
adierazgarririk, kalkulu hori 1letik 7ra bitarteko kapituluetako sarreren eta 1letik 7ra bitarteko
kapituluetako gastuen arteko diferentziaren bitartez egin da, goian zerrendatutako entitateen kontuak
bateratuta. Ondoko taulan xehatzen da egin den kalkulua:



Sarrera ez finantzarioak (1-7 kapituluak) 40.203.934,87
Gastu ez finantzarioak (1-7 kapituluak) 51.422.663,93
SEC doikuntzak 0,00

Finantzaketa ahalmena / premia -11.218.729,06

DGak finantzatutako obligazio ez finantzarioak (1-7 kapituluak):  3.955.665,68
DGak finantzatutako defizita:  3.955.665,68
Finantzaketa ahalmena / premia, erreferentziazko defizitarekin alderatzeko -7.263.063,38

2024. urterako ez da egonkortasun helbururik ezarri, ezta ere erreferentziazko defizit bat.
Finantzaketa-beharra inbertsioak finantzatzeko diru-sarrera finantzario baten aurreikuspenak (zorpetze-
eragiketa; 9. kapitulua) eragiten du.

Aurreikuspenen momentu honetan 0 defizitaren helburua betetzen ez bada ere, egiaztapen hau
likidazioarekin batera egin beharko da, dagozkion ondorioetarako (plan ekonomiko-finantzarioa egin
beharra, batez ere).

Finantzen iraunkortasuna

2024-12-31n, Zarauzko Udalaren zor bizia, guztira, honako hau izatea espero da, 2023. urteko sarrera
arrunten aldean (aurrelikidazioa):

Zor bizia: %30,93

Kalkulua egiteko, 2023-12-31ko zor biziaren zenbatekotik abiatu gara, indarrean ziren eragiketa guztiak
kontuan hartuta, bai epe luzekoak, bai epe laburrekoak, abaletatik eratorritako arriskua barne.

Emaitzari gehitu zaizkio hitzartu diren eta erabili gabe dauden eragiketak eta 2024. urtean
aurreikusitakoak, eta kendu zaizkio 2024. urterako aurreikusitako amortizazioak.

2024. urterako zor biziaren helburua etenda dago.

Gastuaren araua

2024. urterako gastu arauaren helburua etenda dago.

3. ONDORIOAK

Toki entitate honek ez du bete 0 defizitaren helburua. Egoera hau aurrekontuaren likidazioan
mantenduko balitz, une horretan 2024ko aurrekontuari eta haren likidazioari buruz araututakoa bete
beharko da. Printzipioz, aurreikus daiteke ez-betetzeak berekin ekarriko duela dagokion plan ekonomiko-
finantzarioa egin, onartu eta gauzatzeko betebeharra. Nolanahi ere, Kontu-hartzailetza departamentutik
gauzatzearen jarraipena egiteak onartutako helburua betetzen dela bermatuko du, betearazpenari
buruzko hiruhileko txostenen bidez.



Superabita izanez gero, hura erabiltzeko aurreikusitako neurriei erantzun beharko zaie (zorra murriztea,
kredituak aldatzea...).

Zarautzen, 2023ko azaroaren 10ean.
Kontu-hartzailea

